
[bookmark: _Toc181961535]Cyflwyniad

Neges gan Owen Evans, Prif Arolygydd Ei Fawrhydi dros Addysg a Hyfforddiant yng Nghymru
[image: A person with his arms crossed

Description automatically generated]
Mae’n gyfnod cyffrous i ymuno ag Estyn. Yn y cyfnod hwn o newid yn y system addysg a hyfforddiant yng Nghymru, ein blaenoriaeth yw sicrhau bod safonau’n rhagorol ac yn cefnogi’r system addysg. Dros y flwyddyn nesaf, byddwn: 

· [bookmark: _Hlk121991503]yn parhau i gyflwyno ein fframwaith arolygu newydd ar gyfer ysgolion ac UCDau, gan gefnogi ysgolion i gyflwyno’r cwricwlwm newydd a diwygio anghenion dysgu ychwanegol 
· yn cyflwyno ein dull arolygu newydd ar gyfer colegau addysg bellach, partneriaethau dysgu oedolion yn y gymuned a cholegau arbenigol annibynnol 
· yn cwblhau ein harolygiadau o ddarparwyr prentisiaethau
· [bookmark: _Hlk121991531]yn gweithio gyda Medr i ailgynllunio ein gwaith yn y sectorau ôl-16
· yn chwarae rôl arweiniol mewn datblygu’r system addysg a hyfforddiant yng Nghymru ar y cyd â’n rhanddeiliaid 
· yn cyhoeddi cyfres o adolygiadau thematig a’n cyhoeddiad blaenllaw, sef Adroddiad Blynyddol PAEF 
· yn cyflwyno hyfforddiant i’r miloedd o ymarferwyr addysg a hyfforddiant sy’n cefnogi ein gwaith fel arolygwyr cymheiriaid
Rwy’n falch o arwain sefydliad y cydnabuwyd ei fod yn chwarae rôl hanfodol mewn gwella dysgu pobl ifanc ac oedolion yng Nghymru. Mae dysgwyr yn ganolog i bopeth a wnawn. Mae ein pobl wedi ymrwymo i gydweithio i gyflwyno gwasanaeth o ansawdd uchel i’n rhanddeiliaid sy’n darparu atebolrwydd cyhoeddus ac yn cefnogi gwelliant. 
		
Rydym yn chwilio am ddau o’r arweinwyr craffaf a gorau i ymuno â ni fel Cyfarwyddwyr Cynorthwyol yn ein huwch dîm arweinyddiaeth. Yn y rôl hon, byddwch yn rheoli tîm o arolygwyr, yn ogystal ag arwain cyfrifoldebau ar draws y sefydliad. Mae’n rôl amrywiol a gwerth chweil a byddwch yn allweddol o ran gwneud yn siŵr ein bod yn cyflwyno ein gwaith yn unol â’r ansawdd gorau. Mae ein Cyfarwyddwyr Cynorthwyol yn gweithio ar draws sectorau, ond ar gyfer y ddwy rôl hon, byddai profiad o arwain gwaith ar draws addysg drydyddol neu o fewn gwasanaethau addysg awdurdod lleol yn fanteisiol. Gallai gweithio i Estyn fod yn gyfle datblygu rhagorol i chi ac yn gyfle i ffurfio’r gwaith rydym ni’n ei wneud yn Estyn yn y dyfodol.  Edrychwn ymlaen at dderbyn eich cais. 

[bookmark: _Toc180401151][bookmark: _Toc181961536]Pam gweithio i Estyn?

Mae Estyn yn lle gwych i weithio, a’n pobl yw ein hadnodd mwyaf gwerthfawr. 

[bookmark: _Hlk103849197][bookmark: _Hlk81384740]Rydym yn gwerthfawrogi aelodau’n tîm, yn gwrando arnynt ac yn eu hannog i ddatblygu eu medrau a’u doniau. Fel aelod o’n huwch dîm arweinyddiaeth, byddwch yn gallu manteisio ar gyfleoedd dysgu a datblygu a fydd yn eich helpu i ddatblygu medrau gwerthfawr i helpu datblygu’ch gyrfa. Mae’r rhain yn cynnwys dysgu unigol, dysgu mewn tîm, dysgu proffesiynol a dysgu sefydliadol, a datblygiad parhaus. Fel Gwas Sifil, bydd amrywiaeth eang o gyfleoedd ar gael i chi ar draws y Gwasanaeth Sifil.  

Pan fyddwch chi’n ymuno ag Estyn, byddwch yn cael eich cefnogi gan rwydwaith o gydweithwyr ar draws y sefydliad, a chan aelodau eraill o’r uwch dîm arweinyddiaeth. Byddwch chi’n cael cyfnod ymsefydlu cynhwysfawr ar gyfer eich rôl, a sut mae hyn yn cyd-fynd â gweddill y sefydliad.  
[bookmark: _Toc181961537][bookmark: _Toc180401152]Amrywiaeth a Chynhwysiant  

[bookmark: _Hlk103858592]Rydym wedi ymrwymo i gefnogi amrywiaeth a chynhwysiant – cynnwys pawb, gwerthfawrogi, parchu a chroesawu heriau mewn syniadau, barn a phrofiadau bywyd amrywiol yn gadarnhaol. Rydym eisiau adlewyrchu’r cymunedau rydym yn eu gwasanaethu a gwella’r drefn o ran gwneud penderfyniadau.

Rydym yn cydnabod bod pawb yn dod â medrau a phrofiad gwahanol i'n sefydliad, ac mai'r amrywiaeth hon yw'r hyn sy'n gwneud sefydliad cryf, a thîm arweinyddiaeth cryf, yn yr achos hwn. Rydym yn annog ceisiadau o'r amrywiaeth ehangaf bosibl o gefndiroedd, diwylliannau a phrofiadau. Rydym yn croesawu ceisiadau gan bobl o gefndir ethnig lleiafrifol, yn arbennig, yn ogystal â phobl sy’n byw ag anabledd.
[bookmark: _Toc181961538][bookmark: _Toc180401153]Gweithio’n Glyfar  

Mae ein huwch dîm arweinyddiaeth dan gontract i weithio yn ein swyddfa yng Nghaerdydd, ond rydym yn gweithio mewn ffordd hybrid. Mae’r arolygwyr y byddwch yn eu rheoli yn gweithio gartref ac yn gweithio ledled Cymru. Fel uwch arweinydd, byddem yn disgwyl i chi fod yn hyblyg a byddai gennych ymreolaeth i amrywio sut a ble rydych yn gweithio i ddiwallu anghenion busnes yn y ffordd fwyaf cynhyrchiol. Byddwch yn treulio amser yn ymweld ac yn bod yn rhan o arolygiadau ledled Cymru, ond byddwch chi hefyd i’ch gweld yn y swyddfa gyda’n timau Gwasanaethau Canolog. Ni ellir gweithio yn y rôl hon dramor, dim ond yn y Deyrnas Unedig.   

[bookmark: _Toc181961539][bookmark: _Toc180401154]Am bwy rydym ni’n chwilio 

Byddwch chi’n gyfrifol am ein helpu i osod ein cyfeiriad strategol a sicrhau bod ein harolygiadau a’n hadolygiadau thematig yn cael eu cyflwyno i ansawdd uchel i gefnogi gwelliant mewn addysg a hyfforddiant yng Nghymru. Byddwch yn arweinydd addysg sy’n meddu ar hanes cryf o sicrhau gwelliannau, yn ddelfrydol gyda phrofiad o’n gwaith ar draws sectorau addysg drydyddol ôl-16 neu o fewn gwasanaethau addysg llywodraeth leol. 

Mae tasgau allweddol yn cynnwys:

1. Arwain a gosod cyfeiriad ar gyfer gwaith Estyn yn y dyfodol fel rhan o’n huwch dîm arweinyddiaeth, a sicrhau bod ein datblygiad a’n diwylliant sefydliadol yn cefnogi hyn 
1. [bookmark: cysill]Datblygu a chyflwyno fframweithiau arolygu, arweiniad ac arfer ar draws y sectorau rydych chi’n gyfrifol amdanynt i sicrhau gwelliant parhaus mewn perfformiad ac arfer arolygu 
1. Sicrhau cyflwyno rhaglenni arolygu cylchol ac adolygiadau thematig o ansawdd uchel
1. Golygu, cadarnhau a sicrhau ansawdd adroddiadau arolygu a thematig
1. Datblygu perthnasoedd cryf â’n partneriaid allweddol ar draws y system addysg
1. Arwain, cynghori, llywio a dylanwadu ar drafodaethau polisi gyda Medr a Llywodraeth Cymru 
1. Nodi a goruchwylio datblygiad gweithgareddau i feithrin gallu a hyrwyddo arfer orau yn y system addysg yng Nghymru
1. Rheoli llinell a datblygu grŵp o arolygwyr

Hyd: Parhaol

Cyflog: £70,455 – 82,245 yn ogystal â lwfans recriwtio a chadw o £6,920 bob blwyddyn (Sylwer y bydd cyflog cychwynnol fel arfer yn cael ei gynnig ar ran isaf y band)

Y Gymraeg: Rydym yn gweithio yn Gymraeg a Saesneg fel ei gilydd, ac mae llawer o’n rhanddeiliaid yn ddwyieithog. Mae medrau Cymraeg (ysgrifenedig a llafar) yn ddymunol ar gyfer y swydd hon. 

Oriau gwaith: Yr oriau amser llawn yw 37 awr, 5 diwrnod yr wythnos (dydd Llun i ddydd Gwener), ac eithrio egwyliau.   

[bookmark: _Toc181961540][bookmark: _Toc180401155]Manyleb yr Unigolyn 

Mae’n hanfodol:

1. Bod gennych brofiad rheoli neu brofiad arbenigol neu arbenigedd mewn un neu fwy o’r meysydd addysg a hyfforddiant yr ydym yn eu harolygu
1. Eich bod yn deall strategaethau, polisïau, cynlluniau a mentrau Llywodraeth Cymru a Medr ar gyfer addysg a hyfforddiant yng Nghymru ac yn dilyn hynt a helynt datblygiadau newydd 
1. Bod gennych dystiolaeth o awydd i wella addysg a hyfforddiant yng Nghymru a dealltwriaeth o’n rôl allweddol yn y genhadaeth hon
1. Eich bod yn ymwybodol o bolisïau a gweithdrefnau yn ymwneud ag amddiffyn plant, iechyd, diogelwch a diogeledd, cyfrinachedd a diogelu data, ac yn cydymffurfio â nhw
1. Eich bod yn dangos medrau cyfathrebu rhagorol, yn ymgysylltu â chydweithwyr, llunwyr polisi a rhanddeiliaid yn adeiladol mewn deialog broffesiynol 
1. Bod gennych fedrau cryf wrth arwain a rheoli pobl, a’r gallu i ddatblygu perthnasoedd cydweithio cadarnhaol â chydweithwyr ar bob lefel 
1. Bod gennych fedrau golygu effeithiol i sicrhau cyflwyno adroddiadau arolygu a thematig o ansawdd uchel 
1. Bod gennych brofiad o gymhwyso dulliau sicrhau ansawdd a gwella ac/neu arolygu yn ymarferol yn llwyddiannus 
1. Eich bod yn rheoli neu’n goruchwylio adnoddau a phrosiectau i sicrhau bod gwasanaethau’n cael eu cyflwyno’n effeithiol 
1. Eich bod yn rhoi arweinyddiaeth a chyfarwyddyd i staff sy’n gweithio mewn lleoliadau gwasgaredig
1. Eich bod yn llunio barnau cadarn ac yn gwneud penderfyniadau dibynadwy mewn amrywiaeth o sefyllfaoedd heriol ac sy’n creu pwysau o ran amser 
1. Eich bod yn dadansoddi a dehongli gwybodaeth a data rheoli, a gwybodaeth a data arall i lywio cynllunio, arolygu, adrodd a chyngor

Mae’n ddymunol bod gennych fedrau Cymraeg (ysgrifenedig a llafar)

Ymddygiadau allweddol 
· Gweld y darlun mawr
· Gwneud penderfyniadau effeithiol
· Gweithio ar y cyd
· Cyfathrebu a dylanwadu
· Cyflawni ar gyflymdra
Ceir mwy o wybodaeth ac enghreifftiau o’r ymddygiadau hyn yn y Proffiliau Llwyddiant – Ymddygiadau’r Gwasanaeth Sifil ar Lefel  4
1

3

[bookmark: _Toc181961541][bookmark: _Toc204586318]Amdanom ni – Ein gwaith, ein gwerthoedd

Ni yw’r arolygiaeth addysg a hyfforddiant yng Nghymru. Ein nod yw gwella ansawdd addysg a hyfforddiant i ddysgwyr yng Nghymru. Un o’n rolau allweddol yw arolygu addysg a hyfforddiant yng Nghymru i roi sicrwydd i’r cyhoedd a’r llywodraeth ynghylch safonau addysgol. Rydym yn helpu darparwyr addysg, fel ysgolion a cholegau, i wella ansawdd a deilliannau. Rydym hefyd yn cynghori Llywodraeth Cymru ar bolisi addysgol ac yn paratoi adroddiadau ar ystod eang o faterion a themâu addysgol. 

[image: Text, chat or text message

Bob blwyddyn, rydym yn cyhoeddi Cynllun Blynyddol sy’n amlinellu’r gweithgareddau allweddol ar gyfer y flwyddyn. Gellir cael mwy o wybodaeth am ein gwaith ar ein gwefan: www.estyn.llyw.cymru/amdanom-ni.

Fel Gweision Sifil, rydym yn fodelu’r gwerthoedd, yr ymddygiadau a’r safonau a amlinellir yn Natganiad Arweinyddiaeth y Gwasanaeth Sifil a Chod y Gwasanaeth Sifil.

[bookmark: _Toc62473186][bookmark: _Toc80776412][bookmark: _Toc181961542]Buddion ymuno ag Estyn

Yn ychwanegol at gydbwysedd da rhwng bywyd a gwaith, boddhad swydd, diwylliant cefnogol, cyfleoedd dysgu a datblygu parhaus a datblygiad proffesiynol, gallwch ddisgwyl buddion eraill hefyd, yn cynnwys y canlynol:

	[image: Icon

	Cyflog cystadleuol – Yr ystod cyflog yw £70,455 – 82,245 yn ogystal â lwfans recriwtio a chadw o £6,920 bob blwyddyn. Bydd y cyflog cychwynnol fel arfer ar bwynt cyntaf y raddfa uwchlaw eich cyflog presennol (o fewn yr ystod hon). Gyda dilyniant cynyddol, byddwch chi fel arfer yn cyrraedd uchafswm y raddfa gyflog o fewn tair blynedd o ymuno â ni

	[image: A red circle with a white calendar on it

	Hawl hael i wyliau – Hawl hael i wyliau – 31 diwrnod o wyliau blynyddol, yn ogystal â 10 diwrnod o wyliau cyhoeddus / braint bob blwyddyn (pro-rata ar gyfer y rhai sy’n gweithio’n rhan-amser). Mae rhagor o opsiynau gwyliau â thâl / heb dâl ar gael i’r rheiny i helpu cyfuno gwaith ag ymrwymiadau a chyfrifoldebau eraill mewn bywyd (e.e. seibiant gyrfa, absenoldeb tosturiol, maethu a mabwysiadu, ac ati), yn amodol ar anghenion busnes

	[image: Logo

	Pensiwn rhagorol – Rydym yn rhan o gynllun Pensiwn y Gwasanaeth Sifil lle rydym yn cyfrannu 27.9% o'ch cyflog i'ch pensiwn. Mwy o fanylion am Ymuno â'r Cynllun Pensiwn - Cynllun Pensiwn y Gwasanaeth Sifil. 

	[image: A white cloud in the sky

	Cymorth ar gyfer eich lles – Rydym yn darparu 1.5 diwrnod o amser lles y tymor (wedi'i raddio'n dda) i staff.   Rydym yn darparu rhaglen cymorth i cyflogeion sy’n cynnig cyngor a chymorth cyfrinachol 24/7, yn cynnwys cwnsela cymorth emosiynol. Rydym yn cynnig gwiriad iechyd blynyddol am ddim, swyddogion cymorth cyntaf iechyd meddwl hyfforddedig, cynllun gofal llygaid am ddim a chymhorthdal ar gyfer pigiadau rhag y ffliw. Hefyd, rydym yn darparu cyfle i fanteisio ar Gynlluniau Yswiriant Iechyd trwy Ofal Iechyd y Gwasanaeth Sifil.

	[image: A picture containing text, wheel, transport, gear

	Amrywiaeth a chynhwysiant – Rydym ni eisiau uchafu potensial pawb sy’n gweithio i ni – ni waeth beth yw eu cefndir. Rydym wedi creu amgylchedd gwaith, sy’n groesawgar, yn barchus, ac yn ddifyr i bawb, gyda chyfleoedd ar gyfer datblygiad personol a phroffesiynol


	[image: Logo, icon

Description automatically generated]
	Cymorth ar gyfer bywyd teuluol – amodau hael ar gyfer absenoldeb mamolaeth, tadolaeth, mabwysiadu, absenoldeb rhiant a rennir ac absenoldeb rhiant, a gweithio hyblyg

	[image: Icon

	Arbedion di-dreth – Cyfle i fanteisio ar gynllun beicio i’r gwaith 

	[image: Icon

	Cymorth ariannol ychwanegol – yn cynnwys blaenswm cyflog di-log ar gyfer tocynnau teithio tymhorol

	[image: Icon

	Cynigion a gostyngiadau arbennig – Cyfle i fanteisio ar amrywiaeth o ostyngiadau a chynigion arbennig ar gyfer llawer o siopau’r stryd fawr, sinemâu, archfarchnadoedd, gwyliau, tai bwyta, campfeydd ac atyniadau i deuluoedd trwy Glwb Cymdeithasol y Gwasanaeth Sifil – Chwaraeon a Hamdden. Cyfle i elwa ar ragor o fuddion a gwasanaethau, yn cynnwys Cymdeithas Foduro’r Gwasanaeth Sifil, Cymdeithas Yswiriant y Gwasanaeth Sifil a’r Elusen ar gyfer Gweision Sifil





[bookmark: _Toc250028885][bookmark: _Toc80776413][bookmark: _Toc181961543] Ymgeisiwch nawr!

[bookmark: _Toc204586319][bookmark: _Toc250028886]Ymholiadau: Os oes gennych chi unrhyw gwestiynau am y rôl, cysylltwch â Jassa Scott ar Jassa.scott@estyn.gov.uk.

Ymgeisiwch ar-lein: I wneud cais am y rôl, ewch i - JobBoard (estynpeoplehr.cymru).

Dyddiad cau:  10:00yb on 28 Tachwedd 2024

Trefniadau amgen neu ddogfennau hygyrch: Os hoffech wneud cais neu gael at y ddogfen hon mewn fformat arall, cysylltwch i drafod eich gofynion

Mae’r ymarfer recriwtio hwn yn cael ei gynnal yn unol ag Egwyddorion Recriwtio Comisiwn y Gwasanaeth Sifil, a chaiff ei reoleiddio gan Gomisiwn y Gwasanaeth Sifil.
[bookmark: _Toc105500333][bookmark: _Toc181961544]Proses ddethol a dyddiadau allweddol

Gallwch wneud cais yn Gymraeg neu Saesneg. Ni fydd cais sy’n cael ei gyflwyno’n Gymraeg yn cael ei drin yn llai ffafriol na chais sy’n cael ei gyflwyno’n Saesneg. Gall eich cais gael ei gyfieithu i’r Gymraeg neu’r Saesneg (yn dibynnu ar iaith fwyafrifol y panel). 

Mae’r broses ddethol yn cynnwys: 

· Sifftio ceisiadau: Bydd panel yn ystyried pob cais cyflawn. Mae’r wybodaeth y byddwch yn ei rhoi i ni yn eich cais yn bwysig o ran penderfynu a fyddwn yn eich gwahodd i’r cam dethol nesaf. 
· Asesiad a Chyfweliad: Bydd ymgeiswyr sy’n cael eu gwahodd i asesiad a chyfweliad yn cael eu hasesu eto ar sail eu medrau, profiad ac ymddygiadau o ran manyleb yr unigolyn. Bydd hyn yn digwydd ar 13 Rhagfyr 2024 yn ein swyddfa yng Nghaerdydd; Llys Angor, Heol Keen, Caerdydd, CF24 5JW.
[bookmark: _Hlk105500084]Swyddi gweigion a rhestrau wrth gefn yn y dyfodol: Os oes modd eich penodi, ond nad oes swydd addas ar gael ar unwaith, efallai y byddwn yn eich ychwanegu at restr wrth gefn. Mae'r rhestr wrth gefn yn ddilys am hyd at ddeuddeg mis o'r dyddiad y byddwn yn cadarnhau canlyniad eich cais. Bydd yr e-bost canlyniad yn cadarnhau a ydych ar restr wrth gefn. Os bydd swydd wag addas yn codi yn ystod y cyfnod hwnnw, efallai y byddwn yn eich argymell ar gyfer apwyntiad. Rydym yn penodi o'r rhestr wrth gefn yn nhrefn teilyngdod.

His Majesty’s Inspectorate for Education and Training in Wales

